
Umsögn við frumvarpi til laga um um breytingu á lögum um stjórn fiskveiða, nr. 116/2006 
(orkuskipti)

Ungir umhverfissinnar (UU) fagna þessu frumvarpi til laga þar sem það mun draga úr losun 
jarðefnaeldsneytis og hefur Í för með sér skýran loftslags ávinning Í sjávarútvegi.

UU eru ánægðir með að athugasemdum í umsögn um frumvarpið sem skilað var inn til 
Alþingis þann 31. ágúst síðastliðinn hafi verið teknar til greina. Þar má nefna að búið sé að 
skilgreina hvaða orkugjafar teljast vistvænir með skírskotun í reglugerð Evrópuþings og 
ráðsins (ESB) 2018/2001 sem setur ráðherra skorður um leyfisveitingar um mismunandi 
orkugjafa og að búið sé að breyta orðalagi og útskýringum svo þær verði auðskiljanlegri.

UU telja ekki nógu skýrt hvort að þeim vistvænu orkugjöfum sem nefndir eru í frumvarpinu 
verið gefið jafnt vægi. Þá finnst UU einnig að taka megi fram að ný tækni og vísindi geti látið í 
ljós að einhverjir þessara orkugjafa séu ekki lausn til frambúðar og þess vegna hægt að 
útiloka þá sem vistvæna.

Að mati UU þarf að sjá til þess að nægilegt eftirlit verði með þeim krókaaflamarksbátum sem 
fá leyfi til stækkunar gegn því skilyrði að þeir munu ganga fyrir 50% vistvænum orkugjafa á 
móti 50% jarðefnaeldsneyti, og að ekki verði farið á bakvið þau skilyrði þannig að raunveruleg 
nýting vistvænna orkugjafa verði a.m.k. 50%.

UU benda á að skýra þarf: 1) hvaða hvatningu eigendur krókaaflamarksbáta sem ekki 
hyggjast stækka sína báta munu fá til að notast við vistvæna orkugjafa?; 2) hvort það verði 
nauðsynlegir innviðir til staðar til að veita þá raforku sem þarf til að knýja bátana; 3) hvort 
sniðugt væri að leggja fram regluverk um gagnsæi á kröfur um hönnun skipa og búnaðar 
skal.

